
МОНГОЛ УЛСЫН ХУУЛЬ

172.  Ус бохирдуулсны төлбөрийн тухай хуульд  
 нэмэлт, өөрчлөлт оруулах тухай     661

173.  Усны тухай хуульд нэмэлт, өөрчлөлт оруулах тухай 663

174.  Ашигт малтмалын тухай хуульд өөрчлөлт оруулах тухай 665

175.  Газрын тухай хуульд нэмэлт, өөрчлөлт оруулах тухай 665

176.  Газрын төлбөрийн тухай хуульд нэмэлт, 
 өөрчлөлт оруулах тухай     666

МОНГОЛ УЛСЫН ИХ ХУРЛЫН ТОГТООЛ

177.  Зарим газар нутгийг улсын тусгай 
 хамгаалалтад авах тухай   Дугаар 41 667

178.  Байнгын хорооны даргыг сонгох, 
 чөлөөлөх тухай    Дугаар 49 682

179.  Цахим бодлогын түр хорооны бүрэлдэхүүнд 
 өөрчлөлт оруулах тухай    Дугаар 50 682

МОНГОЛ УЛСЫН ЗАСГИЙН ГАЗРЫН ТОГТООЛ

180.  Үндэсний хөтөлбөр батлах тухай  Дугаар 69 683

ÌÎÍÃÎË ÓËÑÛÍ ХÓÓËЬ
2019 оны 05 дугаар        Улаанбаатар
сарын 02-ны өдөр                                                                                 хот

ÓÑ БÎХИРДÓÓËÑÍÛ ТӨËБӨРИЙÍ ТÓХАЙ ХÓÓËЬД
ÍЭÌЭËТ, ӨӨРЧËӨËТ ÎРÓÓËАХ ТÓХАЙ

1 дүгээр зүйл.Ус бохирдуулсны төлбөрийн тухай хуульд доор 
дурдсан агуулгатай дараах хэсэг, заалт нэмсүгэй:

1/4 дүгээр зүйлийн 4.3 дахь хэсэг:

“4.3.Сав газрын захиргаа, эсхүл сум, дүүргийн Засаг дарга энэ 
хуулийн 4.2 дахь хэсэгт зааснаас бусад ус бохирдуулагчийн талаарх 
мэдээллийг харьяалах татварын албанд хаягдал ус хаях, зайлуулах 
зөвшөөрөл олгосон өдрөөс хойш нэг сарын дотор гарган өгч, татварын 
алба уг мэдээллийг үндэслэн төлбөр төлөгчийг бүртгэнэ.”

  2/8 дугаар зүйлийн 8.1.3 дахь заалт:

“8.1.3.хаягдал усыг цэвэрлэх байгууламж ашиглан 
хаягдал усны стандартын түвшинд хүртэл цэвэрлэж байгаа нь тогтоогдсон 
бол цэвэрлэх байгууламж суурилуулан ашигласан өдрөөс эхлэн гурван 
жилийн хугацаагаар.”

2 дугаар зүйл.Ус бохирдуулсны төлбөрийн тухай хуулийн 6 дугаар 
зүйлийн 6.2 дахь хэсгийн “бага” гэсний дараа “, аюултай бохирдуулах бодис 
агуулаагүй” гэж, 8 дугаар зүйлийн 8.3 дахь хэсгийн “цэвэрлэдэг болон” 
гэсний дараа “төсвөөс санхүүждэг” гэж тус тус нэмсүгэй.

3 дугаар зүйл.Ус бохирдуулсны төлбөрийн тухай хуулийн дараах 
хэсгийг доор дурдсанаар өөрчлөн найруулсугай:

  1/4 дүгээр зүйлийн 4.2 дахь хэсэг:

 “4.2.Сав газрын захиргаа, эсхүл сум, дүүргийн Засаг даргатай ус 
бохирдуулсны төлбөрийн гэрээ байгуулсан хот, суурин газрын ахуйн болон 
үйлдвэрийн хаягдал усыг цэвэрлэдэг хуулийн этгээд нь ус бохирдуулагчийн 
талаарх мэдээллийг харьяалах татварын албанд хаягдал ус хаях, 
зайлуулах зөвшөөрөл олгосон өдрөөс хойш нэг сарын дотор гарган өгч, 
татварын алба уг мэдээллийг үндэслэн төлбөр төлөгчийг бүртгэнэ.” 

2/7 дугаар зүйлийн 7.1 дэх хэсэг:

“7.1.Төлбөрийн хэмжээг хаягдал усан дахь бохирдуулах бодисын 
хэмжээнд үндэслэн дараах хязгаарт багтаан Засгийн газар тогтооно:

Бохирдуулах бодис Хэмжих 
нэгж

Төлбөрийн хязгаар /төгрөгөөр/

доод дээд

Жинлэгдэх бодис килограмм 50 1000

Органик бодис килограмм 50 1000

Эрдэс бодис килограмм 20 400

Хүнд металл килограмм 500 10000

Аюултай бохирдуулах бодис грамм 1000 10000

3/7 дугаар зүйлийн 7.3 дахь хэсэг:

“7.3.Төлбөрийн орлогыг Байгаль орчин, уур амьсгалын санд 
төвлөрүүлэн, усны нөөцийг хамгаалах, усны бохирдлыг арилгах, хяналт-
шинжилгээ хийх, нөхөн сэргээх арга хэмжээнд зарцуулах ба орлогын 50-иас 
доошгүй хувийг цэвэрлэх байгууламжийн шинэчлэл, засвар үйлчилгээнд 
зарцуулна.”

4/9 дүгээр зүйлийн 9.3 дахь хэсэг:

“9.3.Төлбөрийн тайлангийн маягтыг татварын асуудал хариуцсан 
төрийн захиргааны байгууллага батална.”

4 дүгээр зүйл.Ус бохирдуулсны төлбөрийн тухай хуулийн  6 
дугаар зүйлийн 6.2 дахь хэсгийн “холбогдох” гэснийг “хот, суурины ус 
хангамж, ариутгах татуургын асуудал эрхэлсэн” гэж, 8 дугаар зүйлийн 
8.3 дахь хэсгийн “Улсын болон аймгийн зэрэглэлтэй хот” гэснийг “Хот” 
гэж, 9 дүгээр зүйлийн 9.2.3 дахь заалтын “усны асуудал эрхэлсэн төрийн 
захиргааны байгууллагад” гэснийг “байгаль орчны асуудал эрхэлсэн 
төрийн захиргааны төв байгууллагад” гэж, 4 дүгээр зүйлийн “4.3” дахь 
хэсгийн дугаарыг “4.4” гэж, “4.4” дэх хэсгийн дугаарыг “4.5” гэж, “4.5” дахь 
хэсгийн дугаарыг “4.6” гэж тус тус өөрчилсүгэй.

5 дугаар зүйл.Ус бохирдуулсны төлбөрийн тухай хуулийн 6 дугаар 
зүйлийн 6.1.1 дэх заалтын ”, эсхүл аюултай бохирдуулах бодис гаргадаг” 
гэснийг хассугай.

6 дугаар зүйл.Энэ хуулийг 2019 оны 06 дугаар сарын 01-ний 
өдрөөс эхлэн дагаж мөрдөнө.

 ÌÎÍÃÎË ÓËÑÛÍ 
 ИХ ХÓРËÛÍ ДАРÃА   Ã.ЗАÍДАÍШАТАР 

ÌÎÍÃÎË ÓËÑÛÍ ХÓÓËЬ
2019 оны 05 дугаар        Улаанбаатар
сарын 02-ны өдөр                                                                                 хот

ÓÑÍÛ ТÓХАЙ ХÓÓËЬД ÍЭÌЭËТ, 
ӨӨРЧËӨËТ ÎРÓÓËАХ ТÓХАЙ

1 дүгээр зүйл.Усны тухай хуульд доор дурдсан агуулгатай дараах 
хэсэг, заалт нэмсүгэй:

1/25 дугаар зүйлийн 25.3 дахь хэсэг:

“25.3.Энэ хуулийн 17.1.13 дахь заалтад заасан гэрээний загвар 
болон 25.2 дахь хэсэгт заасан шатлан өсгөх хэлбэрээр нөхөн төлбөрийн 
хэмжээг тооцох журмыг байгаль орчны асуудал эрхэлсэн Засгийн газрын 
гишүүн батална.”

2/17 дугаар зүйлийн 17.1.13 дахь заалт:

“17.1.13.хаягдал усыг зохих журмын дагуу байгальд шууд 
нийлүүлж байгаа хуулийн этгээдтэй ус бохирдуулсны төлбөрийн гэрээ 
байгуулж, биелэлтэд хяналт тавьж ажиллах.”

2 дугаар зүйл.Усны тухай хуулийн 11 дүгээр зүйлийн 11.1.4 дэх 
заалтын “хот, суурины” гэсний дараа “ус хангамж,” гэж нэмсүгэй.

3 дугаар зүйл.Усны тухай хуулийн 25 дугаар зүйлийн 25.2 дахь 
хэсгийг доор дурдсанаар өөрчлөн найруулсугай:

”25.2.Ус бохирдуулагч нь бохирдуулах бодисыг хаягдал усны 
стандартад заасан хэмжээнээс хэтрүүлэн гаргасан тохиолдолд байгаль 
орчны итгэмжлэгдсэн лабораторийн шинжилгээний дүгнэлтийг үндэслэн 
байгаль орчны байцаагч ус бохирдуулсны нөхөн төлбөрийг ногдуулж, 
төлөлтөд хяналт тавих бөгөөд нөхөн төлбөрийн хэмжээг ус бохирдуулсны 
төлбөрийг хоёроос тав дахин шатлан өсгөх хэлбэрээр нэмэгдүүлж, 
бохирдуулах бодис бүрээр тогтооно.” 

4 дүгээр зүйл.Усны тухай хуулийн 6 дугаар зүйлийн 6.3 дахь 
хэсгийн “хөтөлбөрийг” гэснийг “хөтөлбөр, усны шинжилгээний аргачлалыг” 
гэж, 10 дугаар зүйлийн 10.1.3 дахь заалтын “усны хяналт-шинжилгээ 
хийх” гэснийг “усны хэрэглээний норм тогтоох, усны чанарыг бохирдлын 
индексээр үнэлэх” гэж, 17 дугаар зүйлийн “17.1.13” дахь заалтын дугаарыг 
“17.1.14” гэж, 25 дугаар зүйлийн “25.3” дахь хэсгийн дугаарыг “25.4” гэж, 
“25.4” дэх хэсгийн дугаарыг “25.5” гэж, “25.5” дахь хэсгийн дугаарыг “25.6” 
гэж, “25.6” дахь хэсгийн дугаарыг “25.7” гэж тус тус өөрчилсүгэй.

5 дугаар зүйл.Усны тухай хуулийн 2 дугаар зүйлийн 2.2 дахь 
хэсгийг хүчингүй болсонд тооцсугай.

6 дугаар зүйл.Энэ хуулийг Ус бохирдуулсны төлбөрийн тухай 
хуульд нэмэлт, өөрчлөлт оруулах тухай хууль хүчин төгөлдөр болсон 
өдрөөс эхлэн дагаж мөрдөнө. 

 ÌÎÍÃÎË ÓËÑÛÍ 
 ИХ ХÓРËÛÍ ДАРÃА   Ã.ЗАÍДАÍШАТАР

ÌÎÍÃÎË ÓËÑÛÍ ХÓÓËЬ
2019 оны 05 дугаар        Улаанбаатар
сарын 02-ны өдөр                                                                                 хот

АШИÃТ ÌАËТÌАËÛÍ ТÓХАЙ ХÓÓËЬД 
ӨӨРЧËӨËТ ÎРÓÓËАХ ТÓХАЙ

1 дүгээр зүйл.Ашигт малтмалын тухай хуулийн 56 дугаар зүйлийн 
56.1.5 дахь заалтыг доор дурдсанаар өөрчлөн найруулсугай:

“56.1.5.тусгай зөвшөөрөл эзэмшигч байгаль орчинд 
хортой нөлөөлж байгаа, эсхүл нөхөн сэргээх, байгаль орчны менежментийн 
төлөвлөгөөнд заасан үүргээ биелүүлээгүй талаар нутгийн захиргааны 
байгууллагын саналыг харгалзан байгаль орчны асуудал эрхэлсэн төрийн 
захиргааны төв байгууллага дүгнэлт гаргасан;” 

2 дугаар зүйл.Энэ хуулийг Ус бохирдуулсны төлбөрийн тухай 
хуульд нэмэлт, өөрчлөлт оруулах тухай хууль хүчин төгөлдөр болсон 
өдрөөс эхлэн дагаж мөрдөнө. 

 ÌÎÍÃÎË ÓËÑÛÍ 
 ИХ ХÓРËÛÍ ДАРÃА   Ã.ЗАÍДАÍШАТАР

ÌÎÍÃÎË ÓËÑÛÍ ХÓÓËЬ
2019 оны 05 дугаар        Улаанбаатар
сарын 02-ны өдөр                                                                                 хот

ÃАЗРÛÍ ТÓХАЙ ХÓÓËЬД ÍЭÌЭËТ, 
ӨӨРЧËӨËТ ÎРÓÓËАХ ТÓХАЙ

1 дүгээр зүйл.Газрын тухай хуулийн 33 дугаар зүйлд доор 
дурдсан агуулгатай дараах хэсэг нэмсүгэй:

1/33 дугаар зүйлийн 33.6 дахь хэсэг:

“33.6.Усны сан бүхий газрын онцгой хамгаалалтын бүс болон ус 
хангамжийн эх үүсвэрийн эрүүл ахуйн бүсэд иргэн, хуулийн этгээдэд газар 
ашиглуулах, эзэмшүүлэхийг хориглоно.”

2 дугаар зүйл.Газрын тухай хуулийн 27 дугаар зүйлийн 27.5 
дахь хэсгийн “иргэн, аж ахуйн нэгж, байгууллагад тухайн газрыг” гэсний 
дараа “аймаг, нийслэлийн байгаль орчны газрын дүгнэлтийг үндэслэн” гэж  
нэмсүгэй.

3 дугаар зүйл.Газрын тухай хуулийн 15 дугаар зүйлийн 15.1 дэх 
хэсгийг доор дурдсанаар өөрчлөн найруулсугай:

1/15 дугаар зүйлийн 15.1 дэх хэсэг:

“15.1.Усны сан бүхий газарт нуур, цөөрөм, тойром, гол мөрөн, 
горхи, булаг, шанд, усан сан, рашаан, намаг, мөстөл, мөсөн голын эзэлж 
байгаа талбай, тэдгээрийн хамгаалалтын бүсийн газар хамаарна.“ 

4 дүгээр зүйл.Энэ хуулийг Ус бохирдуулсны төлбөрийн тухай 
хуульд нэмэлт, өөрчлөлт оруулах тухай хууль хүчин төгөлдөр болсон 
өдрөөс эхлэн дагаж мөрдөнө. 

 ÌÎÍÃÎË ÓËÑÛÍ 
 ИХ ХÓРËÛÍ ДАРÃА   Ã.ЗАÍДАÍШАТАР

2019 оны 05 дугаар        Улаанбаатар
сарын 02-ны өдөр                                                                                 хот

ÃАЗРÛÍ ТӨËБӨРИЙÍ ТÓХАЙ ХÓÓËЬД ÍЭÌЭËТ, 
ӨӨРЧËӨËТ ÎРÓÓËАХ ТÓХАЙ

1 дүгээр зүйл.Газрын төлбөрийн тухай хуулийн 8 дугаар зүйлийн 
1 дэх хэсгийн 5 дахь заалтын “байгууллагыг” гэсний дараа “улсын тусгай 
хамгаалалттай газраас бусад газар дахь” гэж нэмсүгэй.  

2 дугаар зүйл.Газрын төлбөрийн тухай хуулийн 7 дугаар зүйлийн 4, 
5 дахь хэсгийг доор дурдсанаар өөрчлөн найруулсугай:

“4.Уурхайн эдэлбэрийн ашиглалт явуулж байгаа хэсэгт зохих хууль 
тогтоомж, гэрээний дагуу үйл ажиллагаа явуулж байгаа иргэн, аж ахуйн 
нэгж, байгууллагын газрын төлбөрийг ойр орших улс, аймгийн зэрэглэлтэй 
хотын бүсэд хамааруулан хоёр дахин өсгөж тооцно.

 5.Ойн сан бүхий газар болон усны сан бүхий газрын хамгаалалтын 
бүсэд зохих хууль тогтоомж, гэрээний дагуу үйл ажиллагаа явуулж байгаа 
иргэн, аж ахуйн нэгж, байгууллагын газрын төлбөрийг ойр орших улс, 
аймгийн зэрэглэлтэй хотын бүсэд хамааруулан хоёр дахин өсгөж тооцно.” 

3 дугаар зүйл.Энэ хуулийг Ус бохирдуулсны төлбөрийн тухай 
хуульд нэмэлт, өөрчлөлт оруулах тухай хууль хүчин төгөлдөр болсон 
өдрөөс эхлэн дагаж мөрдөнө. 

 ÌÎÍÃÎË ÓËÑÛÍ 
 ИХ ХÓРËÛÍ ДАРÃА   Ã.ЗАÍДАÍШАТАР

ÌÎÍÃÎË ÓËÑÛÍ ХÓÓËЬ

ÌÎÍÃÎË ÓËÑÛÍ ИХ ХÓРËÛÍ ТÎÃТÎÎË
2019 оны 05 дугаар        Улаанбаатар
сарын 02-ны өдөр                      Дугаар 41                                          хот

Зарим газар нутгийг улсын тусгай 
хамгаалалтад авах тухай

Тусгай хамгаалалттай газар нутгийн тухай хуулийн 25 дугаар 
зүйлийн 2 дахь хэсгийг үндэслэн Монгол Улсын Их Хурлаас ТОГТООХ нь:

 1.Байгалийн бүс, бүслүүрийн онцлог хэв шинж, унаган төрх, 
байгалийн өвөрмөц тогтоц, түүх, соёлын дурсгалыг хадгалах, ховордсон 
ургамал, амьтныг хамгаалах зорилгоор түүх, соёл, шинжлэх ухаан, танин 
мэдэхүй, экологийн хувьд онцгой ач холбогдол бүхий зарим газар нутгийг 
доор дурдсан ангиллаар улсын тусгай хамгаалалтад авсугай:

1/Дарьгангын байгалийн цогцолборт газрын хилийн 
заагт Сүхбаатар аймгийн Дарьганга сумын нутагт орших Шилийн богд 
уул, Хөргийн хөндийн байгалийн дурсгалт газрыг хамруулж, ангилал 
дээшлүүлэн байгалийн цогцолборт газрын ангиллаар; 

2/Хөвсгөл аймгийн Цагаан-Уул, Цэцэрлэг, Шинэ-Идэр, 
Бүрэнтогтох сум, Завхан аймгийн Тэлмэн, Их-Уул сумын нутгийг дамнан 
орших Тэсийн гол, Булнайн нурууг байгалийн цогцолборт газрын ангиллаар;

3/Дорноговь аймгийн Хөвсгөл сумын нутагт орших Гүн 
гашууны хоолойг байгалийн нөөц газрын ангиллаар;

4/Дорнод аймгийн Баяндун сумын нутаг дэвсгэрт орших 
Баяндун уулыг байгалийн нөөц газрын ангиллаар;

5/Дорнод аймгийн Баянтүмэн сумын нутагт орших Халхын 
таван уулыг байгалийн нөөц газрын ангиллаар;

6/Дорнод аймгийн Матад сумын нутагт орших Мэнэнгийн 
цагаан хоолойг байгалийн нөөц газрын ангиллаар;

7/Дорнод аймгийн Матад сумын нутагт орших Жаран 
тогооны тал “А” хэсгийг байгалийн нөөц газрын ангиллаар;

8/Дорнод аймгийн Матад сумын нутагт орших Жаран 
тогооны тал “Б” хэсгийг байгалийн нөөц газрын ангиллаар;

9/Дорнод аймгийн Халхгол сумын нутагт орших Ташгайн 
таван нуурыг байгалийн нөөц газрын ангиллаар;

10/Дорнод аймгийн Чойбалсан сумын нутагт орших Хөх 
нуурыг байгалийн нөөц газрын ангиллаар; 

11/Өвөрхангай аймгийн Хархорин, Хужирт, Өлзийт сумын 
нутгийг дамнан орших Дулаан хайрхан уулыг байгалийн нөөц газрын 
ангиллаар;

12/Онгон таван булгийн байгалийн нөөц газрын хилийн 
заагт Сүхбаатар аймгийн Баяндэлгэр, Онгон сумын зарим газар нутгаар 
өргөтгөн байгалийн нөөц газрын ангиллаар;

13/Сүхбаатар аймгийн Эрдэнэцагаан сумын нутагт орших 
Зотол хаан уулыг байгалийн нөөц газрын ангиллаар;

14/Ховд аймгийн Дарви, Цэцэг сум, Говь-Алтай аймгийн 
Тонхил, Дарви сумын нутгийг дамнан орших Сутай хайрхан уулыг 
байгалийн нөөц газрын ангиллаар;

15/Хэнтий аймгийн Баян-Адарга, Норовлин, Батноров 
сумын нутагт орших Улз голын эхийг байгалийн нөөц газрын ангиллаар;   

16/Хэнтий аймгийн Дэлгэрхаан сумын нутагт орших 
Дэлгэрхаан уулыг байгалийн нөөц газрын ангиллаар;

17/Дорноговь аймгийн Айраг сумын нутагт орших Цагаан 
дэлийн агуйг байгалийн дурсгалт газрын ангиллаар.
             
 2.Байгаль орчны тэнцлийг хангах, унаган төрхийг хадгалах, 
хамгаалах болон байгалийн аялал жуулчлалыг хөгжүүлэх зорилгоор улсын 
тусгай хамгаалалттай зарим газар нутгийн хилийн заагийг доор дурдсанаар 
шинэчлэн тогтоосугай:

1/Говийн их дархан цаазат газрын “Б” хэсгийн хилийн 
заагт Ховд аймгийн Булган, Үенч, Алтай сум, Говь-Алтай аймгийн Тонхил, 
Бугат сумын зарим хэсгийг хамруулан уг дархан цаазат газрын хилийн 
заагийг 1 дүгээр хавсралтаар;
 
  2/Отгонтэнгэрийн дархан цаазат газрын хилийн заагт 
Завхан аймгийн Отгон сумын зарим хэсгийг хамруулан уг дархан цаазат 
газрын хилийн заагийг 2 дугаар хавсралтаар;

           3/Нөмрөгийн дархан цаазат газрын хилийн заагт Дорнод 
аймгийн Халхгол сумын зарим хэсгийг хамруулан уг дархан цаазат газрын 
хилийн заагийг 3 дугаар хавсралтаар; 
  

4/Монгол дагуурын “Б” хэсгийн дархан цаазат газрын 
хилийн заагт Дорнод аймгийн Гурванзагал, Дашбалбар сумын зарим 
хэсгийг хамруулан уг дархан цаазат газрын хилийн заагийг 4 дүгээр 
хавсралтаар; 

  5/Булган гол-Их Онгогийн байгалийн цогцолборт газрын 
хилийн заагт Ховд аймгийн Булган, Үенч сумын зарим хэсгийг хамруулан 
уг байгалийн цогцолборт газрын хилийн заагийг 5 дугаар хавсралтаар.

 3.Тэсийн гол, Булнайн нурууны байгалийн цогцолборт газрын 
хилийн заагийг 6 дугаар, Дарьгангын байгалийн цогцолборт газрын хилийн 
заагийг 7 дугаар хавсралтаар тус тус баталсугай. 

 4.Байгалийн нөөц болон дурсгалт газрын ангиллаар улсын тусгай 
хамгаалалтад авсан газар нутгийн хилийн заагийг тогтоохыг Монгол Улсын 
Засгийн газар /У.Хүрэлсүх/-т даалгасугай.

 5.Улсын тусгай хамгаалалтад авч байгаа газруудын хамгааллын 
менежментийг шинээр бүтэц орон тоо, цалингийн санг нэмэгдүүлэхгүйгээр 
баталсан орон тоо, төсөвт багтаан хэрэгжүүлэхийг Монгол Улсын Засгийн 
газар /У.Хүрэлсүх/-т даалгасугай.

 6.Энэ тогтоолыг баталсантай холбогдуулан “Улсын тусгай 
хамгаалалттай газрын ангиллыг шинэчлэн тогтоох тухай” Монгол Улсын 
Их Хурлын 1995 оны 05 дугаар сарын 04-ний өдрийн 26 дугаар тогтоолын 
1 дүгээр хавсралтын “1.Говийн их дархан цаазат газрын хилийн зааг”-ийн 
“Б” хэсгийг, “6.Нөмрөгийн дархан цаазат газрын хилийн зааг”-ийг, “8.Монгол 
дагуурын дархан цаазат газрын хилийн зааг”-ийн “Б” хэсгийг, “9.Отгонтэнгэр 
уулын дархан цаазат газрын хилийн зааг”-ийг, “Зарим газар нутгийг улсын 
тусгай хамгаалалтад авах болон улсын тусгай хамгаалалттай зарим газар 
нутгийн хилийн заагийг шинэчлэн тогтоох тухай” Монгол Улсын Их Хурлын 
2011 оны 05 дугаар сарын 05-ны өдрийн 18 дугаар тогтоолын 8 дугаар 
хавсралтыг, “Зарим газар нутгийг улсын тусгай хамгаалалтад авах тухай” 
Монгол Улсын Их Хурлын 2004 оны 04 дүгээр сарын 29-ний өдрийн 22 
дугаар тогтоолыг тус тус хүчингүй болсонд тооцсугай.
 
 ÌÎÍÃÎË ÓËÑÛÍ 
 ИХ ХÓРËÛÍ ДАРÃА   Ã.ЗАÍДАÍШАТАР

Монгол Улсын Их Хурлын 2019 оны 
41 дүгээр тогтоолын 1 дүгээр хавсралт

Монгол Улсын Их Хурлын 2019 оны 
41 дүгээр тогтоолын 2 дугаар хавсралт

Монгол Улсын Их Хурлын 2019 оны 
41 дүгээр тогтоолын 3 дугаар хавсралт

Монгол Улсын Их Хурлын 2019 оны 
41 дүгээр тогтоолын 4 дүгээр хавсралт

Монгол Улсын Их Хурлын 2019 оны 
41 дүгээр тогтоолын 5 дугаар хавсралт

Монгол Улсын Их Хурлын 2019 оны 
41 дүгээр тогтоолын 6 дугаар хавсралт

Монгол Улсын Их Хурлын 2019 оны 
41 дүгээр тогтоолын 7 дугаар хавсралт

ÌÎÍÃÎË ÓËÑÛÍ ИХ ХÓРËÛÍ ТÎÃТÎÎË
2019 оны 05 дугаар        Улаанбаатар
сарын 23-ны өдөр                         Дугаар 49                                       хот

Байнгын хорооны даргыг  сонгох, 
чөлөөлөх тухай

Монгол Улсын Их Хурлын тухай хуулийн 22 дугаар зүйлийн 22.3, 
22.4 дэх хэсэг, Монгол Улсын Их Хурлын чуулганы хуралдааны дэгийн 
тухай хуулийн 15 дугаар зүйлийн 15.1, 15.2 дахь хэсгийг үндэслэн Монгол 
Улсын Их Хурлаас ТОГТООХ нь:

 1.Монгол Улсын Их Хурлын Аюулгүй байдал, гадаад бодлогын 
байнгын хорооны даргаар Улсын Их Хурлын гишүүн Төмөрбаатарын 
Аюурсайханыг сонгосугай.

 2.Улсын Их Хурлын гишүүн Отгонбилэгийн Содбилэгийг Аюулгүй 
байдал, гадаад бодлогын байнгын хорооны даргын үүрэгт ажлаас 
чөлөөлсүгэй.

 3.Энэ тогтоолыг 2019 оны 05 дугаар сарын 23-ны өдрөөс эхлэн 
дагаж мөрдсүгэй.

ÌÎÍÃÎË ÓËÑÛÍ 
ИХ ХÓРËÛÍ ДАРÃА   Ã.ЗАÍДАÍШАТАР

ÌÎÍÃÎË ÓËÑÛÍ ИХ ХÓРËÛÍ ТÎÃТÎÎË
2019 оны 05 дугаар        Улаанбаатар
сарын 23-ны өдөр                         Дугаар 50                                       хот

Цахим бодлогын түр хорооны 
бүрэлдэхүүнд өөрчлөлт оруулах тухай

Монгол Улсын Их Хурлын тухай хуулийн 7 дугаар зүйлийн 7.1.7 
дахь заалт, 27 дугаар зүйлийн 27.1.5 дахь заалт, Монгол Улсын Их Хурлын 
чуулганы хуралдааны дэгийн тухай хуулийн 14 дүгээр зүйлийн 14.3 дахь 
хэсгийг үндэслэн Монгол Улсын Их Хурлаас ТОГТООХ нь:

1.Улсын Их Хурлын гишүүн Ёндонпэрэнлэйн Баатарбилэг, Болдын 
Жавхлан, Гомбожавын Занданшатар, Лхагвын Мөнхбаатар, Цэндийн 
Мөнх-Оргил, Загдхүүгийн Нарантуяа, Лувсаннамсрайн Оюун-Эрдэнэ, 
Ганзоригийн Тэмүүлэн, Дамдины Цогтбаатар, Лхагваагийн Элдэв-Очир, 
Бямбасүрэнгийн Энх-Амгалан нарыг Цахим бодлогын түр хорооны 
бүрэлдэхүүнээс тус тус чөлөөлсүгэй.

2.Энэ тогтоолыг 2019 оны 05 дугаар сарын 23-ны өдрөөс эхлэн 
дагаж мөрдсүгэй.

ÌÎÍÃÎË ÓËÑÛÍ 
ИХ ХÓРËÛÍ ДАРÃА   Ã.ЗАÍДАÍШАТАР

ÌÎÍÃÎË ÓËÑÛÍ ЗАÑÃИЙÍ ÃАЗРÛÍ ТÎÃТÎÎË

2019 оны 2 дугаар                                                                        Улаанбаатар                                           
сарын 13-ны өдөр                        Дугаар 69                               

Үндэсний хөтөлбөр батлах тухай 
 

  Хөгжлийн бодлого төлөвлөлтийн тухай хуулийн 10.3-т заасныг 
үндэслэн Засгийн газрын 2016-2020 оны үйл ажиллагааны хөтөлбөрийг 
хэрэгжүүлэх зорилгоор Монгол Улсын Засгийн газраас ТОГТООХ нь: 

1. “Чулуун соёлын өв” үндэсний хөтөлбөрийг хавсралт ёсоор 
баталсугай. 

2. “Чулуун соёлын өв” үндэсний хөтөлбөрийг хэрэгжүүлэх арга 
хэмжээний төлөвлөгөөг баталж, хэрэгжилтэд хяналт тавьж ажиллахыг 
Боловсрол, соёл, шинжлэх ухаан, спортын сайд Ё.Баатарбилэгт үүрэг 
болгосугай. 

 3. “Чулуун соёлын өв” үндэсний хөтөлбөрийг хэрэгжүүлэхэд 
шаардагдах хөрөнгийг Боловсрол, соёл, шинжлэх ухаан, спортын сайдын 
төсвийн багцад жил бүр тусган, олон улсын байгууллага, гадаадын зээл 
тусламжид хамруулах, хувийн хэвшлийн оролцоог нэмэгдүүлэх замаар 
санхүүжүүлэх арга хэмжээ авахыг Сангийн сайд Ч.Хүрэлбаатар, Боловсрол, 
соёл, шинжлэх ухаан, спортын сайд Ё.Баатарбилэг нарт  даалгасугай.  

ÌÎÍÃÎË ÓËÑÛÍ 
ЕРӨÍХИЙ ÑАЙД   Ó.ХҮРЭËÑҮХ         

БÎËÎВÑРÎË, ÑÎЁË, ШИÍЖËЭХ 
ÓХААÍ, ÑПÎРТÛÍ ÑАЙД  Ё.БААТАРБИËЭÃ 

“ЧУЛУУН СОЁЛЫН ӨВ” ҮНДЭСНИЙ ХӨТӨЛБӨР

Нэг. Нийтлэг үндэслэл

Чулуун соёлын өв нь хүн төрөлхтний хөгжлийн түүхийн тодорхой 
цаг үеийн гэрч болон үлдэж, хүмүүсийн нийгмийн байдал, оюуны соёлын 
түвшин, зан заншил, шашин шүтлэг болон ахуй амьдралын улирч 
мартагдсан түүхийг нэхэн сэргээж ойлгох гол эх сурвалж болдог, дэлхий 
нийтийн үнэ цэнэтэй дурсгал юм. 

Монгол Улсын Үндсэн хуулийн 7 дугаар зүйлийн 1 дэх хэсэгт 
“Монголын ард түмний түүх, соёлын дурсгалт зүйл, шинжлэх ухаан, 
оюуны өв төрийн хамгаалалтад байна” гэж, Улсын Их Хурлын 2010 оны 
48 дугаар тогтоолоор баталсан “Монгол Улсын Үндэсний аюулгүй байдлын 
үзэл баримтлал”-ын 1.1.6-д “Үндэсний түүх, хэл, соёл, өв уламжлал, 
зан заншлаа хадгалж, хамгаалж хөгжүүлэх нь монгол үндэстний оршин 
тогтнохын үндэс, амин чухал дархлаа мөн” гэж, Улсын Их Хурлын 2012 
оны 52 дугаар тогтоолоор баталсан “Төрөөс соёлын талаар баримтлах 
бодлого”-ын 4.3.2-т “эрт эдүгээгийн соёлын өв санг үндэсний эрхэм баялаг 
болохын хувьд төрийн хамгаалалтад байлгах” гэж тус тус заасан байна. 

Монгол Улсын Ерөнхийлөгчийн 2017 оны “Хадны зураг, бичээсийг 
хамгаалах, судлах ажлыг дэмжих тухай” 181 дүгээр зарлигт хадны зураг, 
бичээсийг хадгалж хамгаалах, дэлхий дахинаа сурталчлан таниулах, 
аялал жуулчлалын шинэ хэлбэрийг хөгжүүлэх зорилгоор өргөн хүрээтэй, 
үр дүнтэй ажил зохион байгуулахыг бүх шатны засаг захиргааны 
байгууллагууд, төрийн болон төрийн бус байгууллага, шинжлэх ухаан, 
нийгэм соёлын зүтгэлтнүүд, аялал жуулчлалын байгууллага, ард иргэдэд 
уриалсан байна.

 
2015 онд улсын хэмжээнд явуулсан үзлэг, тооллогын дүн мэдээгээр 

манай улсын нутаг дэвсгэр дээр 4230 хөшөө чулуу, 6796 хадны зураг, 
бичгийн дурсгал бүртгэгдсэний ихэнх нь байгаль, нийгмийн хүчин зүйлийн 
нөлөөгөөр их бага хэмжээгээр эвдэрч гэмтсэн байна. Ялангуяа цаг уурын 
өөрчлөлт, уул уурхай, зам харилцаа зэрэг шинэ бүтээн байгуулалт, аялал 
жуулчлал, шашин шүтлэгийн нөлөөгөөр чулуун соёлын өвд хохирол учрах 
явдал түгээмэл тохиолдож байна. 

Чулуун соёлын өвийг хамгаалахад өмнө тулгамдаж байгаа асуудлыг 
шийдвэрлэхийн тулд санхүүгийн болон хүний нөөц, техник технологийн 
боломжид үндэслэн тодорхой дурсгалуудыг сонгон хамгаалах, сэргээн 
засварлах арга хэмжээг шинжлэх ухааны үндэслэлтэй боловсруулсан арга 

Засгийн газрын 2019 оны 69 дүгээр
тогтоолын хавсралт

зүйн дагуу гүйцэтгэх, дурсгалыг цаашид хэрхэн хамгаалах талаар хэтийн 
төлөвлөгөө боловсруулан хэрэгжүүлэх, аялал жуулчлалтай уялдуулан 
хөгжүүлэх, гадаад, дотоодод сурталчлах зэрэг цогц арга хэмжээ авах 
шаардлагатай байна. 

Хоёр. Хөтөлбөрийн зорилго, зорилт, хэрэгжүүлэх хугацаа

2.1. Монгол Улсын нутаг дэвсгэр дээр оршин байгаа түүх, соёл, 
шинжлэх ухааны хувьд чухал ач холбогдолтой хадны зураг, бичээс, буган 
чулуун хөшөө, хүн чулуун хөшөө, тамга тэмдэг, бичээс бүхий хөшөө, 
амьтны дүрст чулуун дурсгал, зураг, тамга бүхий хавтан чулуун дурсгалууд 
зэрэг чулуун соёлын өвийг бүртгэн баримтжуулах, судалж шинжлэх, 
хадгалж хамгаалах, сэргээн засварлах, сурталчлан таниулах, зохистой 
ашиглах замаар чулуун соёлын өвийн оршин тогтнох чадавхыг бэхжүүлж, 
хамгаалахад хөтөлбөрийн зорилго оршино. 

  
2.2. Хөтөлбөрийн хүрээнд дараахь зорилтыг хэрэгжүүлнэ: 

2.2.1. Чулуун соёлын өвийг бүртгэн баримтжуулах;
 2.2.2. Чулуун соёлын өвийг хамгаалах, сэргээн засварлах;
2.2.3. Чулуун соёлын өвийг сурталчлах;
 2.2.4. Чулуун соёлын өвийг түшиглэсэн аялал жуулчлалын 

шинэ бүтээгдэхүүн, үйлчилгээг бий болгох.

2.3. Хөтөлбөрийг 2019-2024 онд хэрэгжүүлнэ. 

Гурав. Хөтөлбөрийн хүрээнд хэрэгжүүлэх үйл ажиллагаа

3.1. Чулуун соёлын өвийг бүртгэн баримтжуулах зорилтын хүрээнд 
дараахь арга хэмжээг авч хэрэгжүүлнэ: 

3.1.1. чулуун соёлын өвийг бүртгэн баримтжуулах, 
мэдээлэл цуглуулах арга зүйг боловсронгуй болгох;

3.1.2. чулуун соёлын өвийг бүртгэн баримтжуулах ажлыг 
дурсгалын төрлөөр бүсчлэн зохион байгуулах;

3.1.3. зарим томоохон цогцолбор дурсгалын оршин байгаа 
газрыг кадастрын улсын бүртгэлд бүртгүүлэх;

3.1.4. зарим цогцолбор дурсгалыг Дэлхийн соёлын өвийн 
жагсаалтад нэр дэвшүүлэх. 

3.2. Чулуун соёлын өвийг хамгаалах, сэргээн засварлах зорилтын 
хүрээнд дараахь арга хэмжээг авч хэрэгжүүлнэ:

3.2.1. чулуун соёлын өвийн хэв, дардасыг авах, хуулбарыг 
хийж хадгалах;

 3.2.2. чулуун соёлын өвийг цэвэрлэж бэхжүүлэх, сэргээн 
засварлах;

3.2.3. чулуун соёлын өвийн хамгаалалтын хайс, хашаа 
барьж, танилцуулга байрлуулах;

3.2.4. чулуун соёлын өвийн устах эрсдэлд орсон дурсгалыг 
унаган газраас нь зөөж тээвэрлэн аюулгүй газарт шилжүүлэн байрлуулах;

3.2.5. чулуун соёлын өвийн чулуулгийн бүтцийн болон 
эвдрэл гэмтлийг нарийвчлан судалж тодорхойлох лаборатори байгуулах. 

 3.3. Чулуун соёлын өвийг сурталчлах зорилтын хүрээнд дараахь 
арга хэмжээг авч хэрэгжүүлнэ:

 3.3.1.  чулуун    соёлын    өвийн    талаар    баримтат кино    
бүтээж сурталчлах;

3.3.2. судалгаа, сурталчилгааны ном, бүтээл хэвлүүлэх;
  3.3.3. дотоод, гадаадад тусгай үзэсгэлэн зохион байгуулах. 

3.4. Чулуун соёлын өвийг түшиглэсэн аялал жуулчлалын шинэ 
бүтээгдэхүүн, үйлчилгээг бий болгох зорилтын хүрээнд дараахь арга 
хэмжээг авч хэрэгжүүлнэ:

3.4.1. чулуун соёлын өвийн талаар хөтөч, тайлбарлагчдын 
мэдлэгийг дээшлүүлэх;  

3.4.2. зарим томоохон цогцолбор дурсгалыг түшиглэн 
музей, ил үзвэрийн газар байгуулах;

3.4.3. чулуун дурсгалыг түшиглэсэн аяллын маршрут бий 
болгож хөгжүүлэх.

Дөрөв. Хөтөлбөрийн хүрэх үр дүн, шалгуур үзүүлэлт

№ Зорилт Шалгуур үзүүлэлт Хэмжих 
нэгж

Суурь түвшин Зорилтот түвшин

Он Үзүүлэлт Он Үзүүлэлт

Бодлогын баримт бичгийн үр дүнг үнэлэх бусад шалгуур үзүүлэлтүүд

1

1.Чулуун 
соёлын өвийг 

бүртгэн 
баримтжуулах

шинэ арга зүйгээр бүртгэл 
хийж, цахим хэлбэрт 
нэвтрүүлсэн байдал

тоо 2019 11026 2024 12000

бүртгэн баримтжуулсан 
дурсгал тоо 2019 3000 2024 5000

кадастрын бүртгэлд 
бүртгэгдсэн байдал тоо 2019 - 2024 10

дэлхийн соёлын өвд нэр 
дэвшүүлж, бүртгэгдсэн өв тоо 2019 3 2024 5

2

2. Чулуун 
соёлын өвийг 

хамгаалах, 
сэргээн 

засварлах

хэв, дардас, хуулбар авч 
хадгалсан өв тоо 2019 8 2024 20

сэргээн засварлаж, 
цэвэрлэж бэхжүүлсэн өв тоо 2019 20 2024 27

хамгаалалтын хашаа, 
танилцуулга самбар 

байршуулсан өв
тоо 2019 8 2024 14

аюулгүй газарт 
шилжүүлсэн байдал тоо 2019 12 2024 17

тоног төхөөрөмж, 
лабораторийн хүчин чадал хувь 2019 10% 2024 50%

3
3. Чулуун 

соёлын өвийг 
сурталчлах

баримтат кино бүтээл тоо 2019 3 2024 7
хэвлэгдсэн ном бүтээл тоо 2019 10 2024 25

зохион байгуулсан 
үзэсгэлэн тоо 2019 - 2024 3

4

4.Чулуун 
соёлын өвийг 
түшиглэсэн 

аялал 
жуулчлалын 

шинэ 
бүтээгдэхүүн, 

үйлчилгээг бий 
болгох

хэвлүүлсэн гарын авлага тоо 2019 - 2024 250
шинээр байгуулсан музей тоо 2019 - 2024 2

шинээр бий болсон 
маршрут тоо 2019 - 2023 3

Тав. Хөтөлбөрийн санхүүжилт 

5.1. Хөтөлбөрийг хэрэгжүүлэх санхүүжилтийг дараахь эх үүсвэрээс 
бүрдүүлнэ:  

5.1.1. улсын болон орон нутгийн төсөв;
5.1.2. гадаадын зээл, буцалтгүй тусламж;
5.1.3. гадаад, дотоодын хөрөнгө оруулалт;
5.1.4. иргэн, аж ахуйн нэгж байгууллагын хандив;

5.1.5. хууль тогтоомжоор хориглоогүй бусад эх үүсвэр.

Зургаа. Хөтөлбөрийн хяналт, шинжилгээ, үнэлгээ

 6.1. Хөтөлбөрийн хэрэгжилтэд хяналт, шинжилгээ, үнэлгээ хийх 
ажлыг соёлын асуудал эрхэлсэн төрийн захиргааны төв байгууллага 
Хөгжлийн бодлого төлөвлөлтийн тухай хуулийн 10.7-д заасны дагуу жил 
бүр зохион байгуулж, тайланг дараа оны 1 дүгээр улиралд багтаан Засгийн 
газарт танилцуулна. 

 6.2. Соёлын асуудал хариуцсан төрийн захиргааны төв байгууллага 
хяналт, шинжилгээ, үнэлгээний дүгнэлт, зөвлөмжид үндэслэн хөтөлбөрийн 
хэрэгжилтийг эрчимжүүлэх, төлөвлөгөөнд нэмэлт, өөрчлөлт оруулах болон 
шаардлагатай бусад арга хэмжээ авах ажлыг зохион байгуулна.   


